Тема   Тыуған илде яратыу ғаиләнән башлана.

Максат  1) Ауылдың  үрнәкле ғаиләләре менән осрашыу, халҡыбыҙҙың боронғо шөғөлдәрен тергеҙеү.

2) Тарихи тамырҙарҙы барлау, иҫкә алыу, хәтер яңыртыу.

3) Ошо йүнәлештә эҙләнеү эштәрен ойоштороу.

4) Киләһе быуынға тормош тәжрибәһен, донъяға ҡарашты нәҫел-нәҫәп менән ҡыҙыҡһыныу, шәжәрәне өйрәнеү, тыуған төйәккә, ергә һөйөү тәрбиәләү.

Байрамды йыһазландырыу

1.Уҡыусыларҙың ижади эштәренән күргәҙмә (шәжәрәләр ҡуйыла)

2.Иншалар конкурсында ҡатнашҡан уҡыусыларҙың яҙма эштәре (Ауылымдың үрнәкле ғаиләләре)

3.Байрамдың темаһы яҙылған плакат.

4.Өс урында плакаттар эленә

Тамырын тойған ағас ҡына үҫә, нығый, тамырһыҙ-ҡорой.

Илен белмәгән – белекһеҙ, нәҫелен белмәгән-намыҫһыҙ.

Шәжәрә - ул быуындар сылбыры.

5.Компьютер.Слайд шоу.

Сара барышы.

Алға ике  уҡыусы сыға..

1.  Оло байрам бөгөн беҙҙә,

Ырыуҙаштар йыйылған

Ата-бабалар мираҫы-

Шәжәрә байрамына.

2.  Бер-береңә тоғролоҡҡа

Бөгөн анттар бирәбеҙ.

Күршеләрҙе күрегеҙ!

Ҙурлау булһын һүҙегеҙ.

3.  Ил хәлдәрен белегеҙ
Тыуғандарҙы белегеҙ!

Кипмәһен ырыу ағасы

Тере һыуҙар һибегеҙ!

4.  Ырыу ағасы ҡоромас,

Беҙ йәштәр,барҙа ғына

Рәхим итегеҙ туғандар,

Шәжәрә байрамына!

Икәүһе бергә: Хуш киләһегез,ҡунаҡтар

Шәжәрә байрамына

Щәжәрә байрамына.

Уҡытыусы:Хөрмәтле ҡунаҡтар, уҡыусылар, уҡытыусылар!

Бөтәгеҙ ҙә беләһегеҙ, 2006 йылдың 10 майында «Башҡортостан Республикаһында шәжәрә байрамдарын ойоштороу һәм үткәреү тураһында»

Республикабыҙ хөкүмәтенең ҡарары ҡабул ителгәйене. Ошоға ярашлы  рәүештә беҙҙең мәктәптә лә «Шәжәрә байрамы» үткәреү традицияға инде.

Тәүге тапҡыр  был байрамды беҙ 2007 йылда үткәрҙек. Унда беҙ Шабай ауы-

лының барлыҡҡа килеүе тарихын сәхнәләштереп күрһәттек, ауылыбыҙҙа иң

күп таралған фамилияларҙың  нәҫел шәжәрәләре тураһында уҝыусыларҙың

олатай-өләсәйҙәре менән берлектәге сығыштарын тыңланыҡ
2008 йылда «Шабай ауылының тарихы, географияһы топонимикаһы, Мәғдән

исемендәге колхоз тарихы һәм мәктәбебеҙҙең тарихы тигән йүнәлеш буйынса эшләнек  2009 йылда «Районыбыҙҙың ижади ҡаса» тигән тема аҫтында ауылыбыҙҙан сыҡҡан журналистарға бағышлап үткәрҙек шәжәрә байрамын.Yткән йыл уҡытыусылар үҙҙәренең шәжәрәһе менән уҝыусыларны һәм ата-аналарҙы таныштырҙы.

Ә быйылғы Шәжәрә байрамыбыҙ «Тыуған илде яратыу ғаиләнән башлана» тип атала.
Фатиха алыу  өсөн һуззе ауылыбыззын ин ихтирамлы кешеларенең береһе ак әбиебез, абыстаебыз Рәшидә инәйгә бирелә, Рәхим итегеҙ.

Рәшидә апайға һүҙ бирелә. 

Рәшидә апайҙың ҡыҫҡаса биографияһы.

1.Сәвиә һәм Вәғыйз Батталовтарҙың  ҡыҫҡаса биографиаһы (үҙҙәре һөйләй,

йәки һөйләп бирәбеҙ.)

Слайд шоу.

2.Беренсенән: һәр тәрбиәле кеше үҙ халҡының, ырыуының,ғәйләһенең тарихы менән ҡызыҡһынырға тейеш. Уларҙы белмәү- наҙанлыҝ билдәһе ул.

Икенсенән: башҝорт ете быуынын яттан белергә тейеш, тип әйткәндәр боронғолар.Сөнки яҡын тыуған кешеләр үҙ-ара өйләнешһә, балалар йә физик

яҡтан  зәғиф була.

Өсөнсөнән: «Беҙ кем һуң?»

Татармы, башҡортмо? Башҡорт булһаҡ ни өсөн татарса уҡытылғанбыҙ 80-нсе йылдарға ҡаҙәр, ә татар булһаҡ ни өсөн башҡортса уҡыйбыҙ?

Ошо һорауҙарға яуап эҙләп беҙ һеҙҙе саҡырҙыҡ Вәғыйз ағай. Бына ошо һорауҙарға яуаптар һеҙҙең нәҫел ағасында нисек яҡтыртыла.

Батталов Вәғыйз ағайға һүҙ бирелә.

Слайд шоу.

3.Беҙ шәжәрәне тарихты, үткәнебеҙҙе йәшәгән ерзәребеззең ҡайҙарға йәйелеп ятҡанлығын бөйөк шәхестәребеҙҙе белеү өсөн өйрәнәбеҙ.

Ә уны дауам итеү өсөн ниндәй шарт кәрәк? Һинең шәжәрәңде, рухыңды, халҡыңды, телеңде, моңоңдо, ғөрөф-ғәҙәтеңде аңлаған һәм дауам итәрлек, һинең атай-олатайзарыңды һаңға һуғырлыҝ кәләщ алырға кәрәк икән .Шул саҡта ғына кеше тамырлы була. Ә тамырһыҙ кеше ерҙә ышаныслы баҫып тора алмай, ышаныҫлы йәшәмәй. Беҙҙең хаҡыбыҙҙың йәшәү бәхете шулай булған: үҙ халҝыңды дауам итеү, бергә йәшәү һәм башҡа халыҡтар менән татыу булыу, шәжәреңде, үз телеңде, моңоңдо белгән рухлы балалар менән дауам итеү.

Һүҙҙе Вәғыйз ағайҙың тормош иптәше Сәвиә апай тураһында дауам итәбеҙ.

Слайд шоу.

Һәм уны «Алға» гәзите редакцияһы хеҙмәткәре И.Латыпова яҙған мәҡәлә юлдары менән дауам итәбеҙ.

«Менә нисә йылдар инде, һәр юлынан һөйөнөс ихласлыҡ, сафлыҡ бөркөлөп

торған мондай хаттарҙы редакцияға Шабай ауылынан Сәвиә апай Батталова  яҙып ебәрә. Тора-бара изге күңелле ауылдаштары араһында, ошо яҙмаларҙың

лирик геройы булып, Сәвиә апай үҙе лә ҡалҡып сыға. Ниһәйәт күңелдә аҡ әбиләре, әдәпле килендәре, уңған-булған ир-аттары менән сабыр ғына ипле генә көн күреүсе ауыл хасыйл була. Һәр хәлдә, Шабай ауылын һәм уның халҡын мәртәбәгә күтәреүе һәм уны ҙурлап, ихтирам итеп йәшәүсе кешеләренең береһе ул Сәвиә апай.

Һуғыш соро үҫмерҙәренә хас булғанса, аслыҡ-яланғаслыҡ йылдарының асыһын алдағы яҡты көндәрзең тыуарына, ҙур бәхеттәрҙең килеренә инанып, өмөтләнеп йәшәп үткәрә ул. Нәҡъ менә ошо ауыр һуғыш йылдарында уның яҡты күңелендә тол ҡатындарға, үкһеҙ балаларға, ауырыу ҡарттарға изгелек ҡылыу ихтиажға әүерелә. Yҫмер ҡыз бала изгелек һәм бәхет төшөнсәһенең айырылғыһыҙ булыуына төшөнә.

Ата-анадан балаларына күсә барған уңғанлыҡ-булғанлыҡ уларҙың  оло юлға сығарҙы. Сәвиә апайҙың үҙ һүзҙҙәре менән әйткәндә, еңел булмаған крестьян тормошо менән йәшәгән, эштән башҡаны белмәгән ауыл кешеләре балаларына үҙҙәренең тырышып йәшәү үрнәктәре менән тәэсир итәләр. Һәм ошо үрнәк-иң көслөһө, иң тәэсирлеһе.

Шабай ауылының сандыҡ кеүек ныҡлы нигеҙенә урынлашҡан Батталовтар

йортона, әйтерһең лә, бәхет ҡомо ҡунған. Ата нигеҙенә хәл белешергә ҝайтып-китеп торған балаларының, ейәнсәрҙәренең берһен оҙатып, икенсеһен ҡаршылап һөйөнөшеп  йәшәй атай һәм әсәй.

«Алға» гәзите биттәрендә  ауылыбыҙ тормошон,ваҝыйғаларын даими сағыл-

дырып, ауылдаштары менән бер булып,уларҙың шатлығын-үҙ шатлығы ,ҡай-

ғыһын-үҙ борсоуы итеп ҡабул итеп,уларҙың уңыштарына һөйөнөп яҙылған

язмаларының лирик герое Сәвиә апай.Ул яҙмаларҙа ғади ғына юдарҙа күпме

фәһем,күпме тормош фәлсәфәһе.Оло,изге күңелле кеше генә башҡаларҙың

шатлығына шатлана,эше өсөн уны маҡтай ала.

Сәвиә апай һүҙҙе һеҙгә бирәбеҙ.

4.Әҙәм балаһы донъянан бөтөнләйгә юғалмай. Ерҙә ҡалған ғәмәлләре, әйтелгән васыяттәре ниһаять ғүмерен дауам итеүсе балалары ҡала.

Сәвиә апай менән Вәғыйз ағайҙың иң оло ҝыҙҙары Венера апай, уның тормош иптәше Сәлихжан.

Уларҙы беҙҙең ауылда ҡарты ла, йәше лә белә. Һәркемгә ераҡтан уҡ сәләм биреүсе, асыҡ йөзлө, үҙҙәренең бал ҡорттары кеүек алны-ялны белмәгән, эшсән был парны яраталар беҙҙә. Йәй буйына улар үҙҙәренең баҡсаһында бал ҡорттары үрсетеп бал етештерәләр.Ә ҡыш буйына балаларға, йәштәргә музыка сәнғәт серҙәрен аңлаталар. Венера апай «БР мәғәрифе отличнигы».

Сәлихжан ағай «Башҡортостандың атҡазанған мәдәниәт хезмәткәре».

Венера апайзы музыка фәненән уҡытыу өсөн программалар төҙөүсе икәнен

дә беләбеҙ.

  Һүҙ Венера апайҙарға бирелә.

Слайд шоу.

Беҙҙең мәктәптең иң яҡын күршеләре. Йыл да уҡыусыларҙы, балалар йортонда тәрбиәләнеүселәрҙе бал менән һыйлайҙар..

5.Алда әйтеп киткәнсә 2008 йылда үткәргән Шәжәрә байрамында Мәғдән

исемендәге колхоз тарихын өйрәнеп киткән инек инде. Әйе ул йылдарҙа Шабай ауылы Мәғәдән исемендәге колхоздың бер бригадаһы булды. Бик күп ихтирамға лайыҡ эштәр эшләнде ул ваҡыттарҙа,Шабай ауылы территория-һында ферма, магазин, мәктәп,клуб менән китапхана, машина-трактор паркы

төзөлдө.

Ҡызғанысҝа ҡаршы илдә барған үзгәртеп ҡороуҙар беҙҙең ауылды ла ситләтеп үтмәне. Ауыл хужалығына иғтибар түбәнәйеү нәтижәһендә колхоздар тарҡала башланы. Менә ошо оҫорҙа беҙҙең ауылда  ауыл хужалығын тергеҙеүҙә, тарала башлаған хужалыҡ объекттарын һаҡлап  ҡалыуҙа Батталовтар ғәйләһенең –уларҙың улдарының өлөшө ҙур булды.

· Әлеге көндә безҙҙең ауыл биләмәһендә «Урожай», «Уңыш» крестьян –фермер хужалығы ойошторолдо. Уның етәксеһе Вәғыйз ағайҙың һәм Сәвиә апайҙарҙың улы-Данил ағай Батталов. Ошо хужалыҡтың эшсәнлеге, ҡыҫҡаса тарихы ,проблемалары менән һәм әлбиттә үҙегеҙҙең ғаилә менән беҙҙе таныштырып китһәгеҙ ине Данил Вәғыйз улы.

Слайд шоу.

6.Қыҙҙары Лида сәүҙә институтын тамамлап Өфөлә эшләй. Тормош иптәше Володя менән улдары - Игорҙе ҝарап үҫтергәндәр. Игорҙе яҡынан белеүселәр бар, сөнки  Сәүиә апай тәрбиәһендә мәктәптә белем алды.Тырыш, һәләтле,

Һәрваҡыт күтәренке кәйефле, менә тигән ойошторыусы - уҡыусы итеп иҫтә ҡалдырзыҡ беҙ уны.

Слайд шоу.

7.Сәвиә апай менән Вәғыйз ағайҙың икенсе улдары Рөстәм Батталов республика ла күренекле кеше. Эшкә уңған, белемгә омтолған Рөстәм, Воркута, Сыҡтывкар ҡалаларында яуаплы  вазыйфаларҙа эшләп, Өфөгә ҡайта. Биредә үҙ тырышлығы менән төрлө баҫҡыстар үтеп, заводтың генераль директоры дәрәжәһенә  күтәрелде тип яҙа уның тураһында Рәфидә апай Раянова «Алға» гәзитендә яҙылған мәҡәләһендә

Сәвиә апай һүҙҙәре менән әйтһәк «Ауылыбыҙҙың тарҡалмайса, тормош барғанын күрһәтеүсе мәктәбебеҙ, балалар йорто йәшәп килеүдә Рөстәм Вәғыйз улының да өлөшө бар.Ул үҙ ваҡытында мәктәптең һәм балалар йортоноң спонсоры.

Быуа будырыу, уны ҡоймалап алыу, балыҡ ебәреү-улар барыһы ла уның ярҙамы менән эшләнделәр.

Слайд шоу.

8. Батталовтарҙың кесе улдары Салауат - Нефтекама ҡалаһында ғәйлә ҡороп, балалар үҫтереп йәшәй.

Слайд шоу.

